
Shamsiah Mohamad 

Abstract 

Islam allows muslims to get profit from their daily transactions. Anyway 
this permissible is bounded with conditions because in Islam, profit has its 
own characteristics. Therefore, this article discusses the conditions of 
profit that has been stipulated by Islam. 

Pendahuluan 

Keuntungan mempunyai peranan yang besar dalam menjamin kesinambungan 
kegiatan ekonomi. Ini kerana mereka yang terlibat dalam kegiatan berkenaan 
sentiasa berusaha meningkatkan keupayaan mereka sarna ada dari segi pengeluaran 
atau pengurusan dan sebagainya, demi untuk menambah perolehan keuntungan 
mereka. Oleh itu dapatJah dikatakan bahawa keuntungan berperanan sebagai nadi 
penggerak kepada kesinambungan kegiatan ekonomi. Melihat kepada besarnya 
peranan keuntungan, Islam telah meletakkan garis panduan yang mesti diikuti 
dalam penghasilan keuntungan. Justeru, artikel ini akan memperkatakan mengenai 
garis panduan tersebut yang penulis sifatkan sebagai ciri-ciri keuntungan yang telah 
ditetapkan oleh Islam. 

Pengertian Keuntungan· 

Sebelum dibineangkan ciri-ciri keWltungan seperti mana yang telah ditetapkan oleh 
Syariat Islam, elok dijelaskan terlebih dahulu pengertian keuntungan. 

KeWltWlgan atau dalam Bahasa Arab disebut al-Rib~, berasal daripada kata 
dasar rabilJa yang membawa maksud pertambahan dalam kegiatan pemiagaan.2 

Manakala dari segi istilah, al-rib~ telah diberi pengertian yang berbeza. , 
Mengikut is~ilah ahli Tafsir iaitu ketika mereka mentafsirkan ayat ~)~ ~) W 
;j.~ 'jl.S' LOj,3 al-ribh diertikan sebagai pertambahan ke atas modal. Manakala 

dari 'segi istilah para fuqaha al-rib~ telah diberi dua pengertian; pertamanya dalam 
bab zakat,4 ia ditakrifkan sebagai pertambahan ke atas modal iaitu sarna seperti 
pengertian yang diberi oleh ahli Tafsir. Keduanya dalam perbincangan mereka 
mengenai al-muriiba~ah5 terdapat dua pengertian yang dapat disimpulkan6 iaitu 
pertamanya "pertambahan ke atas modal" dan keduanya "pertambahan ke atas 
modal setelah ditolak segala perbelanjaan yang dikeluarkan dalam proses 
memperolehi lebihan tersebut". Dalam bab al-mudiirabah7 juga keuntungan diberi 
dua makna sebagaimana dalam bab al-murliba~h. 

Ahli ekonomi8 pula mentakrifkan keWltungan sebagai lebihan dapatan sesuatu 
pengeluaran setelah ditolak keseluruhan kos sama ada kos zahir9 atau tersembunyi.10 
Bagi ahli perakaunanll pula, ia diertikan sebagai lebihan dapatan setelah ditolak kos 
yang dibelanjakan (kos zahir sahaja). 

Walaupun pelbagai pihak telah mengemukakan pengertian keuntungan 
berdasarkan istilah ilmu yang berkaitan, tetapi sebagai satu istilah fiqh, keWltungan 
dapatlah diertikan sebagai sebarang pertambahan kepada modal (ra's al-miil) hasil 
daripada kegiatan pelaburan yang diakui syarak seperti pemiagaan, perindustrian 
dan seumpamanya, setelah ditolak semua kos yang dibelanjakan dalam usaha 
penghasilan keWltungan tersebut. 12 

Ciri-ciri Keuntungan 

Islam telah meletakkan eiri-eiri tertentu terhadap keWltungan yang ingin dihasilkan 
dalam sebarang kegiatan yang boleh menghasilkannya seperti perniagaan, 
perindustrian dan sebagainya. Dalam huraian seterusnya penulis akan membin
cangkan tentang ciri-ciri berkenaan. 

Pertama: Bebas Daripada Unsur Riba 

Riba ialah pertambahan yang berlaku dalam urusniaga barang-barang ribawi atau 
dalam urusniaga hutang. 13 Ia diharamkan dalam Islam melalui al-Qur' an dan hadis 
Rasulullah s. 'a.w .. Firman Allah: 

,. II ,., , :. ·'il lUI 'l~f' 
~..r ~ r J (7-" .r J 

Yang bermaksud: "Dan Allah menghalalkan jualbeli dan mengharamkan 
riba. "14 

Dalam sebuah hrulis daripada Jabir r. 'a bahawa ia berkata: 

Yang bermaksud: "Rasulullah s. 'a.w. melaknat orang yang memakan 
riba, orang yang mewakilinya, orang yang membuat catatan mengenainya 
dan orang yang menjadi saksinya. "15 

Riba ini boleh dikategorikan kepada dua jenis iaitu ribii al-faql dan ribii al
nasl'ah. Ribii al-fadl ialah sebarang pertambahan pada salah satu barang pertukaran 
dalam transaksi y~g melibatkan barangan ribaw{16 Contohnya A menjual sekilo 
garam kepada B dengan nilai dua kilo garam. 

Manakala ribii al-nasl'ah ialah kelewatan menyerahkan salah satu barang 
pertukaran dalam transaksi yang melibatkan barang ribawl atau pertambahan yang 
disyaratkan dalam akad pinjaman (qarq) ekoran daripada penangguhan bayaranP 

Pengharaman ribii al-nasl'ah telah disepakati oleh ulama. Namun begitu, 
terdapat perselisihan pendapat mengenai ribii al-faq,l. Dalam hal tersebut, terdapat 
dua pendapat: 

i) Ribii al-faql tidak diharamkan dalam Islam. 

Pendapat ini dinyatakan oleh Ibn 'Abbas, Usamah ibn Zayd ibn Arqam dan 
Ibn al-Zubayr,IS bersandarkan kepada hadis berikut: 

WI . j~tll,;' ~t - ~~ .. ) ~ 
,.,.... "',., .... 

Yang bermaksud: "Tiada riba kecuali ribii al-nas{'ah "19 

ii) Ribii al-faql juga diharamkan dalam Islam. 

Ini merupakan pendapat jurnhur ulama20 yang bersandarkan kepada beberapa 
dalil di antaranya hrulis 'Ubadah ibn al-Sfunit berikut: 

o • 0 0 J 0 '" gl 

·.~Il.......t '·.~I(-·.Iu '_:q( ·'11,., ·'I( ;j'a.';lu WI' ~J.lu ~J.l1 ..r- . ..r-J.;:--·.;:--Jr·rJ " J. " 
..- '" .......... '" '" ,; -',., ""... '" 

Yang bermaksud: "(Sebarang pertukaran) emas dengan emas, perak 
dengan perak, gandum dengan gandum, barli dengan barli, kurma 
dengan kurma, garam dengan garam hendaklah sama banyak dan 
diserahkan segera (dalam majlis akad). Apabila ia berlainan jenis, maka 
jualbelilah sesuka hati kamu sekiranya penyerahan dilakukan segera. " 21 

Dalarn hal ini, penulis memilih pendapat yang menyatakan pengharaman ribii 
al-faql sebagaimana ribii al-nasl'ah kerana dalil yang dikemukakan lebih kuat 
berbanding dalil yang diutarakan oleh pihak satu lagi. Kekuatan ini jelas apabila 
terdapat pelbagai kritikan terhadap hadis yang dikemukakan oleh pendapat pertama 
seperti "ianya adalah hadis yang mujmal (umum)."22 Bahkan ada riwayat yang 
menyatakan bahawa Ibn 'Abbas telah menarik balik pendapatnya.23 

Para fuqaha bukan sahaja berselisih pendapat mengenai pengharaman ribii al
fa41, malah mereka juga tidak sependapat dalarn barang-barang yang dikategorikan 
sebagai barang ribaw[; iaitu apakah ia terhad kepada apa yang terkandung dalam 
hadis sahaja atau barang-barang lain yang mempunyai 'illah yang sarna juga 
termasuk dalarn kategori berkenaan? 

Dalarn persoalan di atas, pendapat fuqaha boleh dipecahkan kepada dua: 

i) Barang ribaw[hanya terhad kepada apa yang dinaskan dalam hadis 
Rasulullah s. 'a.w. sahaja, yang dipegang dinyatakan oleh fuqaha zahiri.24 

ii) Barang-barang ribaw{ tidak terhad kepada apa yang dinaskan dalam hadis 
Rasullullah s. 'a.w. sahaja, malah mana-mana barang lain yang mempunyai 
'illah yang sarna dikira barang ribawl. 

Pendapat ini dipegang oleh jurnhur fuqaha yang terdirl daripada para fuqaha 
Mazhab Empat. 25 

Pendapat yang riiji~ ialah pendapat jurnhur kerana enarn kategori barang yang 
disebut dalarn hadis 'Ubadah ibn al-~ami~ tersebut merupakan barang-barang yang 
masyhur dan banyak digunakan dalam urusan seharian masyarakat Arab ketika itu. 
Jadi apa yang disebut dalam hadis berkenaan hanyalah atas dasar contoh dan tidak 
bertujuan menghadkan enam kategori itu sahaja sebagai barang ribawi~ Sebagai 
dalilnya, terdapat hadis lain yang dalam bentuk urnurn seperti hadis berikut: 

~ ~ ~lAhJ~ ~lAhJ\ 
Yang bermaksud: "(Sebarang pertukaran) makanan dengan makanan 
hendaklah sama banyak ... "26 

Walaupun jurnhur sepakat mengatakan barang ribawi tidak terhad kepada 
enam kategori yang disebut dalam hadis berkenaan sahaja, tetapi mereka tidak 

sepakat dalam menentukan 'illah barang tersebut disifatkan sebagai barang ribawi~ 
Berbagai pendapat diutarakan dalam persoalan ini27 tetapi penulis mentarjihkan 
seperti berikut: 

a. Bagi emas dan perak, 'illahnya ialah alat pertukaran (mata wang). 

Ini kerana emas dan perak merupakan alat pertukaran dalam transaksi 
seharian pada zaman Rasulullah s.' a w .. Tambahan pula pemakaian 'illah 
ini membolehkan kita mengkategorikan wang kertas sebagai barang ribawr 
kerana emas dan perak pada zaman kini bukan lagi alat pertukaran dalam 
transaksi harian. 

b. Bagi 4 kategori selainnya (gandum, barli, kurma dan garam), 'illahnya 
ialah makanan yang disukat atau ditimbang dari jenis yang sama. 

'Illah ini selaras dengan hadis riwayat 'Ubadah ibn al-~ami~ yang mana 
makanan yang disebut merupakan makanan asasi yang biasanya dijual 
secara timbangan atau sukatan dan kebiasaannya makanan tersebut sentiasa 
ada dalam stok simpanan orang ramaL Tambahan pula makanan yang 
dijual secara sukatan atau timbangan menjadi bukti tentang kepentingan 
makanan tersebut dalam kehidupan seharian, atau apa yang dinamakan 
sebagai makanan asasi yang boleh menjejaskan m~la~ah orang ramai bila 
berlaku riba dalam urusan yang berkaitan dengannya. Hal ini nampaknya 
selari dengan hikmah pengharaman riba itu sendiri iaitu untuk 
menghapuskan kezaliman, penindasan dan seumpamanya. Sekiranya 
makanan tersebut bukan makanan asasi atau dengan erti kata lain tidak 
semua manusia memerlukannya, maka mengkategorikannya sebagai barang 
ribawI agak kurang tepat dengan hikmat pengharaman riba. 

Kedu~: Bersih Daripada Unsur Ghabn Fii1!isy Yang Berpunca Daripada 
Taghrir 

Yang dimaksudkan dengan ghabn di sini ialah ketidakseimbangan nilai antara dua 
barang pertukaran yang tidak diketahui oleh pihak yang menanggung kerugian 
(maghbun) semasa akad dilakukan.28 

Manakala taghrir (sinonim tadlIs) pula bermakna penipuan atau memberikan 
gambaran palsu tentang sesuatu barang yang hendak dijual sehingga mempengaruhi 
pembeli agar membeli barang berkenaan dengan harga yang disebut oleh penjual.29 

Umpamanya A mengatakan jam yang dijualnya adalah buatan Perancis dan harga 
yang dijuallebib murah dari tempat lain, sedangkan jam tersebut sebenarnya bukan 
buatan Perancis. 

Ghabn terbahagi kepada dua iaitu ghabn yasir (sedikit) dan ghabn fii~isy 
(berlipat ganda). Para fuqaha berselisih pendapat dalam menentukan standard 

ghabnfo~isy. Dalam hal ini, terdapat dua aHran. Aliran pertama condong kepada 
penentuan standard yang statik seperti pendapat mazhab Maliki30 yang menyatakan 
lebihan yang melampaui 113 modal asal dikira ghabn fa~isy. Sementara aliran kedua 
condong kepada penentuan standard yang fleksibel seperti mazhab Hanbalpl yang 
menyatakan bahawa penentu kepada fii~isy atau sebaliknya ialah 'urf (adat 
kebiasaan). 

Dalam persoalan standard ghabn fii~isy ini, penulis berpandangan balasan 
aliran yang menentukan standard yang fleksibel lebih riiji~ dan lebih praktikal 
untuk diterima pakai dalam semua zaman dan tempat yang sentiasa mengalami 
perubahan. Ini kerana tidak ada satu nas yang jelas sama ada dalam al-Qur' an atau 
hadis Rasulullah s.' a. w. yang menghadkan atau menyatakan standard ghabn fiilJisy. 
Justeru, apa sahaja yang tidak dioyatakan oleh nas, maka ia perlu dikembalikan atau 
dirujuk kepada 'urf setempat. 

Perlu disebut di sini, ghabn yas{r tidak memberi kesan kepada akad. Dengan 
kata lain, akad tersebut tidak boleh dibatalkan (fasakh) kerana wujudnya ghabn 
yaslr. Ini disebabkan kesukaran untuk mengelak daripadanya. Malah pada adatnya 
orang ramai boleh menerima ghabn yas[r.32 

Terdapat tiga pendapat mengenai kesan ghabn fiilJisy terhadap akad, iaitu: 

i. Akad boleh difasakh, sarna ada ghabn fiihisy itu berpunca daripada 
penipuan (taghdr) atau tidak.33 • . 

ii. Akad tidak boleh difasakh meskipun ghabn fii~isy berpunca daripada 
penipuan.34 

iii. Akad boleh difasakh apabila ghabnfii~iSY berpunca daripada penipuan.35 

Pada pendapat penulis, pandangan ketiga lebih raji~ berbanding yang lain. Ini 
kerana ghabn fa~isy yang tidak berpunca daripada penipuan (taghr{r) menunjukkan 
bahawa pihak yang menanggung kerugian adalah cuai atau tidak peka dengan harga 
semasa. Sepatutnya pihak berkenaan perlu bertanya kepada pihak yang 
berpengetahuan sebelum membuat apa-apa keputusan berkaitan urusan jual belL 
Tambahan pula, Islam mengiktiraf setiap perolehan yang bersih daripada unsur 
penipuan. Malah Islam tidak mengharamkan mereka yang terlibat dalam urusan 
pemiagaan untuk menjual barang mereka dengan harga yang lebih tinggi daripada 
harga asal. Sebaliknya, setiap perolehan yang berpunca daripada penipuan dikira 
haram. Oleh itu, setiap akad yang mengandungi unsur ghabn fa~isy yang berpunca 
daripada penipuan boleh difasakh oleh pihak yang menanggung kerugian, sama ada 
penipuan itu dalam bentuk perkataan (taghrlr I tadlls qawli) seperti dakwaan barang 

A diperbuat daripada emas sedangkan hakikatnya bukan begitu, atau dalam bentuk 
perbuatan (taghrrr / tadLls ji'li) seperti membiarkan kambing yang hendak dijual 
tidak disusui dalam tempoh tertentu bagi menunjukkan kambing tersebut banyak 
susu. Jadi, setiap penipuan yang digunakan sebagai cara untuk memperolehi 
pendapatan yang berlipat ganda adalah dihararnkan oleh Islam. 

Berdasarkan kenyataan di atas, disimpulkan bahawa di sinilah letaknya 
perbezaan antara ghabn dan rib~ (keuntungan). Setiap pertambahan yang berlaku 
pada modal hasil daripada kegiatan pemiagaan disifatkan sebagai keuntungan 
apabila ia tidak berpunca daripada penipuan meskipun pertambahan itu berlipat 
ganda daripada modal asal. Ini kerana tiada nas yang menghadkan peratusan 
keuntungan yang boleh diambil oleh seseorang peniaga. Malah terdapat nas yang 
membenarkan mengambil keuntungan seratus peratus (100%) dari harga asal seperti 
yang terkandung dalam sebuah hadis menyebut bahawa: 

U ~'(f~~' ~~ ~ 4J ~F Ij~~ o~f ~J ~ WI ~ ~I ~f 
~ as-;.i~ 4J ~~ , O~J J~.l! o~\.?:-J ' J~.l! WI~l t ~ ~~ '4 

,; ,; '" ,.,. "" tI .; '" ... ... ...... 

~ ~) yl)1 ,.(;.:'1 "j 0~J ' ~ 

Yang bermaksud: "Sesungguhnya Nabi s. 'a.w. telah memberinya (yakni 
kepada 'Urwah) satu dinar supaya dia membeli seekor kambing untuk 
baginda. Lalu ia membeli dua ekor kambing dengan harga satu dinar, 
salah seekor daripadanya dijual dengan harga satu dinar. Kemudian dia 
pergi berjumpa Nabi berserta dengan seekor kambing dan duit satu 
dinar, lalu baginda berdoa supaya diberkati jualbelinya, (sambi! 
bersabda) kalau dia jual tanah sekalipun, dia akan memperolehi 
keuntungan. "36 

Hadis di atas menunjukkan bahawa tidak menjadi suatu kesalahan untuk 
mengambil keuntungan berlipat ganda selagi mana ia bersih daripada unsur-unsur 
yang dihararnkan dalam Islam. 

Bertitik tolak dari perbincangan di atas, penulis kurang setuju dengan 
penggunaan istilah ghabn terhadap setiap pertambahan terhadap modal hasil 
daripada kegiatan perniagaan yang tidak ada unsur penipuan. Penulis lebih setuju 
kalau istilah ghabn itu dirujuk khas kepada setiap lebihan yang diperolehi hasil 
penipuan yang dilakukan oleh seseorang peniaga supaya menampakkan perbezaan 
yang jelas di antara istilah rib~ dan ghabn. 

Ketiga: Bersih Daripada Unsur Gharar 

Gharar dari segi bahasa bermaksud risiko ( tampal ) atau mendedahkan sesuatu 
kecelakaan yang tidak dapat dijangka.37 

Dalarn istilah fiqh, gharar telah diberikan beberapa pengertian yang secara 
umumnya boleh dipecahkan kepada tiga: 

i) Gharar terhad kepada ketidakpastian tentang kewujudan sesuatu barang 
jualan (al-mab['). 

Di antara takrif-takrif yang termasuk dalarn bahagian pertama ini ialah: 

a. Syak tentang kewujudan barang yang dijual.38 

b. Keraguan tentang wujud atau tidaknya barang yang dijual (al-mabi ') 
tanpa pentarji~an.39 

ii) Gharar terhad kepada sesuatu yang tidak diketahui (majhul) 

Di antara takrif yang termasuk dalarn keterangan di atas ialah takrif yang 
dinyatakan oleh Ibn I:Iazm iaitu kejahilan pembeli tentang apa yang dibeli 
atau kejahilan penjual tentang apa yang dijual.40 

iii) Gharar meliputi ketidakpastian ten tang kewujudan sesuatu perkara dan 
perkara yang tidak diketahui (majhul). 

Di antara pengertian yang termasuk dalarn kategori di atas ialah: 

a. Sesuatu yang terlindung akihat / natijahnya.41 

b. Sesuatu yang terlindung dari pengetahuan karnu.42 

Pada pendapat penulis, gharar tidak hanya terhad kepada ketidakpastian 
tentang kewujudan atau ketiadaan sesuatu tapi meliputi juga kejahilan ten tang 
sesuatu. Lantaran itu, penulis mentakrifkan gharar sebagai "sesuatu yang tidak 
diketahui tentangnya atau yang diragui tentang ada atau tidak sesuatu yang dijual." 
Oleh itu jual beli yang mengandungi kejahilan tentang harga barang termasuk 
dalam jual beli gharar. Begitu juga sebagai contoh jUal beli ubi kayu yang masih 
dalam tanah termasuk juga dalam jual beli gharar kerana tidak ada kepastian 
tentang ada atau tidak ubi kayu dalarn tanah terse but malah dalarn masa yang sarna 
terdapat unsur kejahilan tentang kadar atau jumlah ubi kayu tersebut. 

Daripada penjelasan di atas, dapat diketahui bahawa gharar diharamkan kerana 
ia boleh membawa pertelingkahan. Setiap muamalat yang boleh membawa 
pertelingkahan sememangnya diharamkan dalarn IslarnY Antara dalil penghararnan 
gharar ialah hadis yang diriwayatkan daripada Ibn Mas'lid bahawa Nabi s. 'a.w. 
bersabda: 

j'j 4.i~ ~lJI -i &.JI 1/j:;J ~ 

Yang bermaksud: "Jangan kamu membeli ikan yang masih dalam air 
(iaitu sungai, laut dan seumpamanya) kerana ia ada unsur gharar."44 

Perlu disebut di sini bahawa gharar kadang-kadang berlaku pada slghah akad 
seperti dalam jual bell muliimasah45 dan kadang-kadang berlaku pada subjek akad 
seperti jahil tentang harga dan sifat-sifat barang yang dijual. Daripada contoh di 
atas, dapat difahami bahawa apabila ada unsur gharar yang banyak, akad tersebut 
dikira tidak sah. Sebaliknya, kalau unsur gharar itu hanya sedikit sahaja (yang pada 
adatnya tidak membawa pertelingkahan) tidak menjadikan sesuatu akad itu batal 
seperti menjual kambing yang sedang bunting walaupun tidak diketahui jantina dan 
bilangan anak yang ada dalam kandungan kambing tersebut. 

Keempat: Tiada Unsur Ihtiklzr 

Dalam Bahasa Arab, ilttikilr bererti menahan, mengumpul dan menguasai sesuatu. 
Dalam istilah fiqh, ia ditakrifkan sebagai menghalang barang yang amat diperlukan 
oleh orang ramai dengan niat menaikkan harga barang tersebut sama ada dengan 
cara menyimpannya (di suatu tempat) atau merosakkannya dengan sengaja atau 
enggan menjual barang berkenaan kecuali dengan harga yang tinggi.46 

Daripada pengertian di atas, disimpulkan bahawa sesiapa sahaja yang 
melakukan sesuatu yang boleh menaikkan harga barang yang arnat diperlukan oleh 
orang ramai dikira sebagai mu~takir (orang yang melakukan i~tikiir). Justeru, segala 
hukum berkait dengan i~tikar terpakai ke atasnya. 

I~tikar dihararnkan dalam Islam kerana ia membawa kemudaratan kepada 
orang ramaL Dalam Islam kepentingan (ma~la~ah) orang ramai diutamakan 
daripada kepentingan individu. Pengharaman i~tikiir ini dijelaskan dalam banyak 
hadis di antaranya: 

'-"'~::lIJ rlW~ till 4!? ~~ ~I J:s, ~I :; 
'" .. "', "" '" 

Yang bermaksud: "Barang siapa yang i~tikar makanan ke atas orang 
Islam, Allah akan menimpakan ke atas mereka penyakit judham47 dan 
menjadikannya muftis. "48 

Perlu dijelaskan bahawa tidak semua perbuatan menahan atau menyorok 
barang disifatkan sebagai i~tikar. Ini kerana terdapat syarat-syarat yang perlu 
dipenuhL Dalam menentukan syarat i~tikar, para ulamak tidak sependapat. 
Perincian akan dihuraikan selepas ini. 

Secara amnya syarat i~tikiJr boleh dibahagikan kepada tiga: 

1) Barang yang disorok. 

Apakah semua bend a apabila ditahan atau disembunyikan akan dikira telah 
wujud aktiviti i~tikiir? Atau hanya barang tertentu sahaja apabila ditahan atau 
disembunyikan barulah dikira wujud i~tikar. Dalam persoalan ini para fuqaha 
berbeza pendapat dan ia boleh dibahagikan kepada tiga pendapat: 

i) l~tilair berlaku pada semua benda. 

Pendapat ini dinyatakan oleh Abu Yiisuf,49 Fuqaha Maliki,50 fuqaha ~anbali 
yang terkemudian (muta'akhkhirun)51 dan fuqaha zahm.52 

Pendapat ini didasarkan kepada beberapa hujah, antaranya ialah hakikat qarar 
(kemudaratan) yang akan wujud apabila mana-mana barang yang amat diperlukan 
oleh orang ramai disorok atau disembunyikan. Perbuatan mendatangkan 
kemudaratan adalah haram seperti yang telah dijelaskan dalam hadis (bermaksud): 

"Tidak ada mudarat dan tidak boleh memudaratkan. "53 

Oleh itu, i~tikilr dikira berlaku apabila wujudnya darar kepada orang ramai, 
tidak kira sarna ada barang yang disembunyikan itu makanan atau bukan makanan. 

ii) l~tilair hanya berlaku pada makanan asasi manusia atau binatang. 

Pendapat ini dioyatakan oleh Abu Ijanlfah,54 M~arnmad55 dan fuqaha Syafl ' i.56 

Hujah pendapat ini ialah hadis berikut: 

~ WI f.> IJ ~I ~ f.> 1 :ill il;l ~)f ~\Ak 'fol d 
Yang bermaksud: "Barang siapa yang ihtikar makanan selama 40 rnalam 
sesungguhnya ia telah menjauhkan diri dari Allah dan Allah menjauhkan 
diriNya daripadanya. "57 

Hadis di atas telah mentaqyidkan i~tikiir dengan barang makanan. Oleh itu, 
penyorokan barang selainnya tidak termasuk dalam kategori i~tikilr. 

Selain daripada hujah di atas, pendapat ini juga berasaskan kepada 
ketidakwujudan qarar apabila barang yang ditahan atau disembunyikan itu bukan 
makanan. Oleh itu tidak berlaku i~tikiir apabila ia tidak mendatangkan kemudaratan 
kepada orang ramai. 

iii) l~tilair hanya berlaku pada makanan manusia sahaja. 

Ini merupakan pendapat yang sahib dalam mazhab Ijanbali.58 

Pendapat ini didasarkan kepada hadis yang melarang iI]Jikilr makanan seperti 
yang telah disebut sebelum ini semasa penulis membicarakan dalil pengharaman 
ihtikar. . 

Pada pendapat penulis, i~tikiir berlaku apabila barang yang disorokkan itu 
adalah barang yang amat diperlukan oleh orang ramai dan penyorokan itu boleh 
mendatangkan kemudaratan kepada orang ramaL Syarat "sesuatu yang amat 
diperlukan orang ramai" dan syarat "mendatangkan kemudaratan" merupakan kayu 
ukur penentuan barang i~tikiir. Oleh itu, menghadkan makanan sahaja sebagai 
barang i~tikiir adalah kurang tepat. Ini kerana ada ketikanya manusia amat 
memerlukan barang selain daripada makanan dan kesukaran untuk mendapatnya 
kecuali dengan harga yang tinggi akibat aktiviti i~tikiir telah mendatangkan 
kemudaratan kepadanya. 

Contohnya, orang ramai diserang suatu penyakit yang hanya boleh diubati 
dengan ubat A. Melihat kepada keadaan orang ramai yang amat memerlukan 
kepada ubat tersebut, pemilik-pemilik kedai ubat bersepakat menyorokkan ubat A 
dengan tujuan menaikkan harganya berlipat ganda. Tindakan pemilik kedai ubat ini 
termasuk dalam kategori i~tikiir kerana penyorokan dan penjualan ubat dengan 
harga yang berlipat ganda daripada harga biasa boleh mendatangkan kemudaratan 
kepada orang ramaL Dikatakan wujud kemudaratan di sini kerana perbuatan 
tersebut boleh menyebabkan ramai yang tidak mampu membeli dan akhimya 
kesihatan mereka terganggu dan mungkin boleh membawa kepada kematian 
sedangkan hift. al-nafs (memelihara diri) termasuk dalam perkara asasi (q.arii.riyyiit) 
yang lima.59 Oleh itu sebarang penyorokan baiang yang boleh menjejaskan perkara 
asasi (qaniriyyiit) yang lima tersebut dikira termasuk dalam perbuatan i~tikiir. 

2) Tempat barang-barang yang diihtikiirkan diperolehi. 

Apakah disyaratkan barang yang dii~tikiir itu dibeli dari pasar tempatan atau 
tidak? Dalam persoalan ini, para fuqaha berselisih pendapat sepertimana berikut: 

Pendapat pertama: Disyaratkan barang tersebut dibeli dari pasar tempatan 
dan bukannya diimport. Pendapat ini adalah pendapat kebanyakan fuqaha Hanafl.60 

la juga adalah pendapat MaIild,61 Syafl'i62 dan Ifanbali. 63 . 

Berdasarkan pendapat ini, penyorokan barang import tidak termasuk dalam 
kategori ilJtikiir. Oleh itu, peniaga yang menyorok barang import dengan tujuan 
menaikkan harganya tidak dikira sebagai mu~takir. 

Mereka berhujah dengan hadis berikut: 

~.Ao ~'J ~J~:..o yGJ, 
, , 

Yang bermaksud: "Pengimport diberi rezeki dan muhtakir dilaknat. "64 

Pendapat kedua: Tidak disyaratkan dibeli dari pasar tempatan. 

Ini merupakan pendapat sebahagian daripada fuqaha Hanafl65 dan fuqaha 

zahid.66 

Berdasarkan pendapat ini, pengimport juga dikira sebagai mu~takir kalau 
sekiranya ia menyorok barang yang diimportnya sedangkan orang ramai amat 
memerlukannya. 

Pendapat ini didasarkan kepada hadis yang sarna yang menjadi hujah pendapat 
pertama. Cuma, cara mereka berhujah dengan hadis berkenaan berbeza, kerana 
pendapat kedua menyatakan bahawa pengimport yang menyorok barang importnya 
dengan tujuan menaikkan harganya juga termasuk dalarn pengertian ~I 

;) ;1 yang terkandung dalarn hadis berkenaan. Pengimport yang tidak melakukan 
perbuatan berkenaan adalah yang diberi rezeki seperti yang dinyatakan dalarn hadis 
tersebut. 67 

Dalarn masalah ini, penulis berpendapat bahawa para pengimport juga tidak 
terkecuali dari hukum i~tikilr sekiranya perbuatan menyorok barang import yang 
amat diperlukan orangramai dengan tujuan menaikkan harganya boleh 
mendatangkan mudarat kepada orangramai. Ini kerana wujud atau tidak sesuatu 
hukum mengikut 'iUahnya. Dengan lain perkataan, sekiranya 'illah sesuatu hukum 
itu wujud, maka hukum berkenaan diterima pakai dalam perkara berkenaan, dan 
sekiranya 'illahnya tiada maka hukumnya tidak diterimapakai. Jadi dalam masalah 
pengimport tadi, kalau perbuatannya boleh mendatangkan kemudaratan kepada 
orang ramai, maka ia dikira telah melakukan i~tikilr. Kalau perbuatannya itu tidak 
mendatangkan kemudaratan, maka ia tidak dianggap sebagai melakukan perbuatan 
i~tikilr. 

3) Tempoh Il}tikiu. 

Apakah disyaratkan tempoh tertentu bagi membolehkan perbuatan penyorokan 
barang dikira sebagai i~tiktir? Dalarn masalah ini fuqaha berselisih pendapat seperti 
berikut: 

Pendapat pertama: Disyaratkan tempoh tertentu. Ini dinyatakan oleh fuqaha 
~anafi. 68 

Walau bagaimanapun mereka tidak sependapat dalam menentukan tempoh 
yang membolehkan perbuatan menyorok barang itu sebagai i~tikiir. Sebahagiannya 
menyatakan tempohnya "tiga hari masa harga mahal dan empat puluh hari semasa 
harga murah". 69 Sebahagian yang lain pula menyatakan tempohnya ialah sebulan. 

Ini bererti, kalau seseorang itu menyorok barang keperluan kurang dari tempoh 
berkenaan, perbuatan tersebut tidak dikira sebagai perbuatan i~tikii.r. 

Penciapat kedua: Tidak disyaratkan tempoh tertentu. Ini merupakan pendapat 
kebanyakan fuqaha mazhab MaIiki,1° Syafl'i,71 Hanball72 dan zahW.73 

Dalam persoalan ini, penulis lebih cenderung kepada pendapat kedua yang 
tidak menentukan tempoh tertentu, kerana selagi mana 'illah pengharaman i~tikilr 
ialah wujudnya £!arar, maka adalah tidak munasabah untuk mensyaratkan tempoh 
tertentu bagi perbuatan yang disifatkan i~tikii.r. lni kerana, ada benda yang kalau 
disorok dalam tempoh yang lama barn boleh mendatangkan mudarat kepada orang 
ramai dan ada juga yang sebaliknya. Jadi dalam hal ini, adalah tidak sesuai 
diletakkan standard dalam menentukan tempoh penyorokan barang keperluan yang 
boleh disifatkan sebagai i~tikilr. 

Penutup 

Daripada perbincangan di atas, dapat disimpulkan bahawa keuntungan yang diiktiraf 
oleh Islam ialah keuntungan yang bebas daripada unsur riba, ghabn yang berpunca 
dari penipuan, gluJrar dan i~tikiir. Ini kerana kesemua unsur tadi diharamkan dalam 
Islam. OIeh itu, amat penting bagi setiap muslim membersihkan keuntungan yang 
diperolehi melalui proses perniagaan dan sebagainya daripada unsur berkenaan 
kerana tiada keberkatan pada pendapatan yang berpunca dari sumber yang haram. 

